
Intro 3 x 

 

Uf derä Wält gids ganz ä hufä Mönschä, 

  die meischtä tüend Dier nur s Beschti wünschä. 

Äs gid Mönschä, die went Dier a Chragä, 

  und Diich immer wider ganz fescht plagä. 

 

Äs gid Mönschä, die went eim aalängä, 

  drum muesch Du folgendi Reglä kännä: 

 

Macht einä öppis wo Du nid hesch wellä, 

  denn muesch das schlächti Gheimnis go verzellä. 

 

Diini Gfühl, ja die sind ganz wichtig, 

  denn was Du fühlsch, das isch ganz sicher richtig. 

 

Macht Dich öbbis glücklich und froh, 

  isch das wunderbar ä sooo. 

 

Fühlsch Dich truurig, verwirrt und schlächt, 

  so isch das für Diis Gfühl gar nid rächt! 

 

Guteti Gheimnis darfsch Du für Dich phaltä, 

  die tüend Dich zfridä und au glücklich haltä. 

 

Hesch ächt Du i Dier äs ganz schlächts Gheimnis, 

  chunt ächt das vomenä schlächtä Ereignis? 

 

Äs gid Mönschä, die went eim aalängä, 

  drum muesch Du folgendi Reglä kännä. 

 

Macht einä öppis wo Du nid hesch wellä, 

  denn muesch das schlächti Gheimnis go verzellä. 

Immnä Fremdä tuesch vo Dier nüd verzellä, 

  vo Dier muess dä nämli garnüd wellä. 

 

Bliibt ä Fremdä eifach vor Dier stoh, 

  darfsch jo nid d Hand gäh und mit ihm goh. 

 

Wett eisch ä Fremdä ebbis i Dier schänkä, 

  de tuesch lieber eisch as schlimmschtä dänkä. 

 

Säg eifach nei ganz lieb und nätt, 

  und gang grad wiiter eifach vo ihm ä wäg. 

 

I Gedankä muesch Dier immer paltä, 

  vomnä Fremdä gnüegend Abstand haltä. 

 

Doch packt Dich eine, denn muesch voll avo schreiiä, 

  denn lod är los und lod alles lo gheiä. 

 

Du bisch s wunderbarschtä vo derä Wält,  

  dass Du glücklich bisch, isch s einzig wo zellt. 

 

Diis wunderbarä Lachä muesch Du paltä, 

  drum muesch Du Dich a folgendes haltä: 

 

Äs gid Mönschä, die went eim aalängä, 

  drum muesch Du folgendi Reglä kännä: 

 

Macht einä öppis wo Dui nid hesch wellä, 

  Denn muesch das schlächti Gheimnis go verzellä. 

Äs gid Mönschä, die went eim aalängä, 

  drum muesch Du folgendi Reglä kännä: 

 

Macht einä öppis wo Du nid hesch wellä, 

  Denn muesch das schlächti Gheimnis go verzellä. 

 

Verzellä ---- gangs go verzellä – verzellä! Bitte gangs go verzellä!  

Versprichsch mer das? 
Text: Rinaldo Inäbnit, walk-around-the-world.com 


